
       R E P U B  L  I  K  A    E   S  H  Q  I  P  Ë  R  I  S  Ë
     KËSHILLI BASHKIAK
V E N D I M
Nr. 52, datë 06.04.2021
“PËR 
NDËRMARRJEN E DEKORIT DHE EVENTEVE”
Në mbështetje të nenit 113, pika 2, të Kushtetutës, nenit 8, pika 2, nenit 9, pika 1, nënpika 1.1, shkronjat “b” dhe “ç”, nenit 33, shkronja “a”, nenit 54, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, nenit 113, pika 3, të ligjit nr. 44/2015 “Kodi i Procedurave Administrative i Republikës së Shqipërisë”, ligjit nr. 7582 datë 13.07.1992 “Për ndërmarrjet shtetërore”, të ndryshuar, vendimit nr. 420, datë 08.06.2006 i Këshillit të Ministrave “ Për  miratimin e ceremonialit Shtetëror të Republikës së Shqipërisë”, i ndryshuar, vendimit të Këshillit Drejtues të Ndërmarrjes së Dekorit me nr. 15/1 prot, datë 05.03.2021, si dhe në vijim të memos së Drejtorisë së Përgjithshme të Menaxhimit Financiar dhe Ndërmarrjes së Dekorit me nr. 15/2 prot., datë 05.03.2021 protokolluar pranë Bashkisë Tiranë me nr. 10436 prot, datë 05.03.2021, me objekt “Mbi emërtimin e Ndërmarrjes së Q.E.K dhe Dekorit Tiranë”, me propozim të kryetarit të Bashkisë, Këshilli Bashkiak,
V E N D O S I:
1. Ndryshimin e emërtesës së “Ndërmarrjes së Dekorit”, ndërmarrje me vetëfinancim e Bashkisë Tiranë në “Ndërmarrja e Dekorit dhe Eventeve”.
2. Miratimin e stemës zyrtare të Ndërmarrjes së Dekorit dhe Eventeve”, sipas Aneksit nr. 1, bashkëlidhur dhe pjesë përbërëse e këtij vendimi.
3. Ndërmarrjes së Dekorit dhe Eventeve, t’i shtohen funksionet si më poshtë: 
a. Realizimi i dekorit të godinave të ministrive me rastin e festive zyrtare të përcaktuara me ligj;
b. Dekori i Varrezave të Dëshmorëve të Kombit dhe rrugëve që të çojnë atje, në nderim të dëshmorëve të kombit.
c. Të drejtën për të ushtruar veprimtari prodhimi, tregtimi apo shërbimi sipas kërkesave të ardhura nga të tretët në përputhje me objektin e veprimtarisë së saj.
4. Ndryshimet sipas këtij vendimi të reflektohen edhe në rregulloren e brendshme të organizimit dhe funksionimit të Ndërmarrjes së Dekorit dhe Eventeve.
5. Çdo akt tjetër që bie në kundërshtim me parashikimet e këtij vendimi, shfuqizohet.
6. Ngarkohen Drejtoria e Përgjithshme e Menaxhimit Financiar, Drejtoria e Përgjithshme e Promovimit të Qytetit dhe Ndërmarrja e Dekorit dhe Eventeve për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55 të ligjit nr. 139/2015 “Për vetëqeverisjen vendore”, i ndryshuar.

